
Mrityurakshakarakam Kavacham

ಮೃತ್ಯುರಕ್ಷಾಕಾರಕಂ ಕವಚಂ

ಶ್ರೀದೇವ್ಯುವಾಚ -

ಭಗವನ್ ದೇವದೇವೇಶ ದೇವತಾಭಿಃ ಪ್ರಪೂಜಿತಃ .
ಸರ್ವಂ ಮೇ ಕಥಿತಂ ದೇವ ಕವಚಂ ನ ಪ್ರಕಾಶಿತಂ .. 1..

ಮೃತ್ಯುರಕ್ಷಾಕರಂ ದೇವ ಸರ್ವಾಶುಭವಿನಾಶನಂ .

ಕಥಯಸ್ವಾದ್ಯ ಮೇ ನಾಥಯದಿ ಸ್ನೇಹೋಽಸ್ತಿ ಮಾಂ ಪ್ರತಿ .. 2..

ಶ್ರೀಶ್ವರ ಉವಾಚ -

ಅಸ್ಯ ಮೃತ್ಯುಂಜಯಮಂತ್ರಸ್ಯ ವಾಮದೇವ ಋಷಿಃ, ಗಾಯತ್ರೀಚ್ಛಂದಃ,
ಮೃತ್ಯುಂಜಯೋ ದೇವತಾ,ಸಾಧಕಾಭೀಷ್ಟಸಿದ್ಧ್ಯರ್ಥೇ ಜಪೇ ವಿನಿಯೋಗಃ
ಶಿರೋ ಮೇ ಸರ್ವದಾ ಪಾತು ಮೃತ್ಯುಂಜಯಸದಾಶಿವಃ .
ಸತ್ರ್ಯಕ್ಷರಸ್ವರೂಪೋ ಮೇ ವದನಂ ಚ ಮಹೇಶ್ವರಃ .. 3..
ಪಂಚಾಕ್ಷರಾತ್ಮಾ ಭಗವಾನ್ ಭುಜೌ ಮೇ ಪರಿರಕ್ಷತು .

ಮೃತ್ಯುಂಜಯಸ್ತ್ರಿಬೀಜಾತ್ಮಾ ಹ್ಯಾಯೂ ರಕ್ಷತು ಮೇ ಸದಾ .. 4..

ಬಿಲ್ವವೃಕ್ಷಸಮಾಸೀನೋ ದಕ್ಷಿಣಾಮೂರ್ತಿರವ್ಯಯಃ .
ಸದಾ ಮೇ ಸರ್ವತಃ ಪಾತು ಷಟ್ತ್ರಿಂಶದ್ವರ್ಣರೂಪಧೃಕ್ .. 5..

ದ್ವಾವಿಂಶತ್ಯಕ್ಷರೋ ರುದ್ರಃ ಕುಕ್ಷೌ ಮೇ ಪರಿರಕ್ಷತು .

ತ್ರಿವರ್ಣಾತ್ಮಾ ನೀಲಕಂಠಃ ಕಂಠಂ ರಕ್ಷತು ಸರ್ವದಾ .. 6..

ಚಿಂತಾಮಣಿರ್ಬೀಜಪೂರೇ ಹ್ಯರ್ದ್ಧನಾರೀಶ್ವರೋ ಹರಃ .
ಸದಾ ರಕ್ಷತು ಮೇ ಗುಹ್ಯಂ ಸರ್ವಸಂಪತ್ಪ್ರದಾಯಕಃ .. 7..
ಸತ್ರ್ಯಕ್ಷರಸ್ವರೂಪಾತ್ಮಾ ಕೂಟರೂಪೀ ಮಹೇಶ್ವರಃ .
ಮಾರ್ತಂಡ ಭೈರವೋ ನಿತ್ಯಂ ಪಾದೌ ಮೇ ಪರಿರಕ್ಷತು .. 8..

ಓಂ ಜೂಂ ಸಃ ಮಹಾಬೀಜಸ್ವರೂಪಸ್ತ್ರಿಪುರಾಂತಕಃ .
ಊರ್ಧ್ವಮೂರ್ದ್ಧನಿ ಚೇಶಾನೋ ಮಮ ರಕ್ಷತು ಸರ್ವದಾ .. 9..

ದಕ್ಷಿಣಸ್ಯಾಂ ಮಹಾದೇವೋ ರಕ್ಷೇನ್ಮೇ ಗಿರಿನಾಯಕಃ .
ಅಘೋರಾಖ್ಯೋ ಮಹಾದೇವಃ ಪೂರ್ವಸ್ಯಾಂ ಪರಿರಕ್ಷತು .. 10..

ವಾಮದೇವಃ ಪಶ್ಚಿಮಸ್ಯಾಂ ಸದಾ ಮೇ ಪರಿರಕ್ಷತು .

ಉತ್ತರಸ್ಯಾಂ ಸದಾ ಪಾತು ಸದ್ಯೋಜಾತಸ್ವರೂಪಧೃಕ್ .. 11..

ಮೃತ್ಯುರಕ್ಷಾಕಾರಕಂ ಕವಚಂ

ಇತ್ಥಂ ರಕ್ಷಾಕರಂ ದೇವಿ ಕವಚಂ ದೇವದುರ್ಲಭಂ .

ಪ್ರಾತರ್ಮಧ್ಯಾಹ್ನಕಾಲೇ ತು ಯಃ ಪಠೇಚ್ಛಿವಸನ್ನಿಧೌ .. 12..

ಸೋಽಭೀಷ್ಟಫಲಮಾಪ್ನೋತಿ ಕವಚಸ್ಯ ಪ್ರಸಾದತಃ .
ಕವಚಂ ಧಾರಯೇದ್ಯಸ್ತು ಸಾಧಕೋ ದಕ್ಷಿಣೇ ಭುಜೇ .. 13..

ಸರ್ವಸಿದ್ಧಿಕರಂ ಪುಣ್ಯಂ ಸರ್ವಾರಿಷ್ಟವಿನಾಶನಂ .

ಯೋಗಿನೀಭೂತವೇತಾಲಾಃ ಪ್ರೇತಕೂಷ್ಮಾಂಡಪನ್ನಗಾಃ .. 14..
ನ ತಸ್ಯ ಹಿಂಸಾಂ ಕುರ್ವಂತಿ ಪುತ್ರವತ್ಯಾ ಲಯಂತಿ ತೇ .

ಪಠಿತ್ವಾಽಭ್ಯರ್ಚಯೇದ್ದೇವಿಯಥಾವಿಧಿಪುರಃಸರಂ .. 15..

ಲಕ್ಷಂಚ ಮೂಲಮಂತ್ರಸ್ಯ ಪುರಶ್ಚರಣಮುಚ್ಯತೇ .

ತದ್ಧಾರಣೇ ಮಹಾದೇವಿ ಮೃತ್ಯುರೋಗವಿನಾಶನಂ .. 16..

ಏವಂಯಃ ಕುರುತೇ ಮರ್ತ್ಯಃ ಪುಣ್ಯಾಂ ಗತಿಮವಾಪ್ನುಯಾತ್ .

ಇತಿ ಜ್ಞಾತಂ ಮಹಾದೇವಿ ತಸ್ಯ ವಕ್ತ್ರೇ ಸ್ಥಿತಂ ಸದಾ .. 17..

ಕವಚಸ್ಯ ಪ್ರಸಾದೇನ ಮೃತ್ಯುಮುಕ್ತೋ ಭವೇನ್ನರಃ .
ಅನ್ಯಥಾ ಸಿದ್ಧಿಹಾನಿಃ ಸ್ಯಾತ್ಸತ್ಯಮೇತನ್ಮನೋರಮೇ .. 18..

ತವ ಸ್ನೇಹಾನ್ಮಹಾದೇವಿ ಕಥಿತಂ ಕವಚಂ ಶುಭಂ .

ನ ದೇಯಂ ಕಸ್ಯಚಿದ್ಭದ್ರೇ ಯದೀಚ್ಛೇದಾತ್ಮನೋ ಹಿತಂ .. 19..

ಇತಿಶ್ರೀಕಿಯೋಡ್ಡೀಶೇಮಹಾತಂತ್ರರಾಜೇದೇವೀಶ್ವರಸಂವಾದೇಮೃತ್ಯುರಕ್ಷಾಕಾರಕಂ
ಕವಚಂ ಸಮಾಪ್ತಂ .

ಅಥೈಓನವಿಂಶಃ ಪಟಲಃ

